
                    25 urte bete ditu Udalbiltzak

                    Logo eta norabide berriarekin, bagoaz!

                  
                

              


            

            
              
                
                  
                    Abian da Geuretik Sortuak 2023-2024 zirkuitu nazionala!

                    Agenda atalean ikus ditzakezue data guztiak.

              Hartueman Esperientzien Bankuen Euskal Herriko tokian tokiko proiektu aitzindari eta aurrerakoiak katalogatzeko ahalegina da.

                        Zestoako zaintza sistema publiko-komunitarioa

                        Aramaixoko Herri Curriculume

                        Zer jakin beharko luke 12 urteko aramaioar batek Aramaiori buruz, eskolatik alde egiterakoan?

                        Antxaputzuko jabetza publikoko etxebizitzak

                        Gazteei eta adinekoei zuzendutako alokairuzko etxebizitza soziala Zerainen

                        Bakaikuarrok Herri Kooperatiba

                        Bakaikuarrentzako estrategikoak diren proiektuak sustatzen dituen herri kooperatiba.

                  Garazi Urdampilleta, Batzorde Eragileko kidea: "Amaierako xedea Udalbiltzako ildo guztiak lotzen dituen dinamikak abian jartzea da"

                  Garazi Urdampilleta Astibia Oiartzungo alkateordea da, baita Udalbiltzako Batzorde Eragileko kidea ere. Batzordearen barruan, hezkuntza arloko arduradun politikoa da. Harekin bildu gara, Udalbiltzak hezkuntzaren arloan duen paperaz eta esku artean dituen proiektuez galdetzeko.

                  Aurkeztu dugu Geuretik Sortuak-eko zirkuitu nazionala

                  Geuretik Sortuak proiektuaren bigarren edizioko zirkuitu nazionala aurkeztu genuen pasa den ostegunean. “Lau elementuak” film laburren bilduma estreinatu zen, tartean Arrigurik Uharten grabatutako “<3”. Diziplina guztietako ekitaldien agenda osatua ikusgai dago dagoeneko webguneko "agenda" atalean.

                  "Hamarreko bitxia" kalean da

                  Geuretik Sortuak proiektuaren baitan, bigarren edizioko literaturak eman du bere fruitua: "Hamarreko bitxia", hamar istorio laburrez osatutako liburua. Donostian aurkeztu genuen atzo, idazleetako batzuen laguntzarekin: Ainhoa Urien, Idoia Etxeberria, Jon Abril eta Maite Aizpurua, hain zuzen ere.

                  Batzar Orokorra izan zuen Udalbiltzak Bergaran

                  Pasa den larunbatean Batzar Orokorra izan genuen Bergaran. 25 urte bete ditugun honetan, atzera begira jarri ginen iraganari aitortza egiteko, eta etorkizunari begira datorrenari ilusioz eusteko. Burujabetzen bidean, eskua luzatu genien udalerriei gobernantza publiko-komunitarioan oinarritutako proiektu eraldatzaileen bidez nazioa eraikitzen jarraitzeko. Logo eta norabide berriarekin, bagoaz!

                  Hasi da Geuretik Sortuak-en zirkuitua, Eukalyptus antzerkiaren estreinaldiarekin

                  Geuretik Sortuak proiektuaren bigarren zatia martxan jarri da, eta hala, hasi da beka horren bidez sortutako lanen zirkuitu nazionala. Ostiralean estreinatu z zen lehenengo antzerki-obra: Eukalyptus. Aulestin izan zen estreinaldia, eta harrera beroa izan zuen. Antzuolan izan zen igandean.

                  Amillubiko hitzarmena sinatu du Udalbiltzak Biolurrekin batera

                  Hitzarmena sinatu zuen Udalbiltzak Biolurrekin batera Amillubiko proiektuari babesa emateko, agroekologian eta elikadura burujabetzan aurrerapausoak emateko asmoz.

                  Geuretik Sortuak proiektuaren bigarren edizioa aurkeztu da Durangoko Azokan

                  Durangoko Azokaren burrunbaren erdian, euskal kulturaren askotariko eskaintzaz eta euskal sortzaileen proiektu berrien ilusioz inguratuta, Udalbiltzak Durangoko Azokaren plaza aprobetxatu du Geuretik Sortuak proiektuaren bigarren edizioa aurkezteko. “Geuretik Sortuak: interakziotik fikziora” izeneko ekitaldian, Durangoko Museoan bildu ziren pasa den larunbatean proiektuan parte hartu duten hainbat sortzaile eta herrietako ordezkari, proiektuaren lehen aurkezpen bat egiteko.

                  “Hona bostekoa!” komiki-bilduma plazaratu da

                  Udalbiltzaren Geuretik Sortuak bekaren bigarren edizioaren baitan, bost komikigileren lanak bildu dira “Hona Bostekoa!” komiki-bilduman. Bost komikiz osatutako lanak hainbat udalerritan landutako istorioak kontatzen ditu, bakoitza ahots eta estilo propioarekin. Unai Gaztelumendik, Aritz Ibarrak, Kote Camachok, Eñaut Aiartzaguenak eta Iñaki Martiarena "Mattin"-ek hartu dute parte bertan.

                  BURUJABETZAK Jardunaldiak, tokiko proiektuetatik nazio mailara

                  Burujabetzak Jardunaldiak izan dira Hernanin pasa den urriaren 19tik 21era bitarte. Udalbiltzak, Hernaniko Udalak eta Hernani Burujabek elkarlanean antolatu dituzte jardunaldi horiek, hainbat arlotan eta hainbat ikuspuntutatik burujabetza lantzeko, eta, Haritz Alberdi lehendakariaren hitzetan, “oso pozik” daude antolatzaileak, jende asko bildu baitu ekimenak, eta emaitza emankorrak lortu dituzte.

                  Haritz Alberdi, Udalbiltzako lehendakari berria: "Ilusio konpartituz hartu dut kargua"

                  Haritz Alberdi Getariako alkateak pasa den Batzar Orokorrean hartu zuen ofizialki Udalbiltzako lehendakari kargua. Ilusioz hartu duela dio, "gure herriaren etorkizunari esperantzaz begiratzen diogunen konplizidade bereziarekin". Datorren urtean 25 beteko ditu Udalbiltzak, eta Alberdirekin elkartu gara datozen lau urteetan aurreikusten dituen erronkez eta helburuez aritzeko.

                  BURUJABETZAK jardunaldiak aurkeztu ditu Udalbiltzak, Hernani Burujaberekin elkarlanean

                  Burujabetzak helburu, udalgintza eta herrigintza esperientzia eraldatzaileak partekatzeko jardunaldiak antolatu dituzte Hernani Burujabek eta Udalbiltzak. Hiru eguneko jardunaldiak izango dira, eta hitzaldiak, mahai-inguruak eta topaketak izango dira, besteak beste. Gaur izan da aurkezpena, eta bertan azaldu dituzte jardunaldi hauen nondik norakoak.

                  Ordezkari aldaketa Udalbiltzan

                  Kontseilu Nagusia izan zuten pasa den ostiralean Udalbiltzako kideek Usurbilen. Bertan izendatu zituzten Haritz Alberdi lehendakari berria eta Batzorde Eragile berria. Jakinarazi zuten, halaber, gogoeta-fase batean sartuko direla, eta aldaketak datozela.

          Doneztebe plaza, 1. 20180 Oiartzun. 

          Euskal Herria - Basque Country 

